
PER POLICINE BASHKIAKE

Né mbéshtetje té€ neneve 78, 81, pika 1, dhe 83, pika 1, té¢ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti

Ky ligj rregullon misionin, organizimin, funksionimin dhe kompetencat e Policisé Bashkiake né
Republikén e Shqipérisé, marrédhéniet e punés sé punonjésit té€ Policisé Bashkiake, si dhe masat pér
ruajtjen e rendit e té sigurisé publike né komunitet.

Neni 2
Misioni

Policia Bashkiake ka si mision ushtrimin e funksioneve né shérbim té sigurisé, qetésisé dhe rendit né
komunitet, mbarévajtjes sé punéve publike, miradministrimit té€ hapésirave publike dhe mbrojtjes sé
mjedisit né territorin e juridiksionit té saj.

Neni 3
Pérkufizime

Né kuptim té kétij ligji termat e méposhtém kané kéto kuptime:

1. “Drejtuesi 1 Policisé Bashkiake” éshté autoriteti mé i larté ekzekutiv dhe organizativ i Policisé
Bashkiake, qé pérgjigjet drejtpérdrejt para kryetarit t€ bashkisé pér realizimin e detyrave dhe objektivave
té pércaktuar.

2. “Emérim 1 punonjésit t€ Policisé Bashkiake” éshté momenti i fillimit t¢ marrédhénieve juridike té
punés pér punonjésin e Policisé Bashkiake.

3. “Hapésirat publike” jané hapésirat e jashtme, si: trotuari, rruga, sheshi, lulishtja, parku e té tjera té
ngjashme né shérbim té komunitetit, ku menaxhimi éshté publik ose privat, si edhe rrugékalimet
publike dhe mjediset qé jané t€ hapura pér publikun ose né shérbim té pérdorimit publik, sipas
legjislacionit pér planifikimin dhe zhvillimin e territorit.

4. “Ministri pérgjegjés” éshté ministri gé mbulon fushén e pérgjegjésisé pér ¢éshtjet vendore.

5. “Normat etike detyruese té bashkéjetesés” éshté térésia e rregullave qé pércaktojné sjelljen dhe
marrédhénien qé jané t€ detyrueshme pér t'u zbatuar nga bashképronarét, me qéllim ruajtjen e
ckuilibrave té bashkéjetesés, sigurisé sé qetésisé dhe veprimtarive té pérditshme ekonomike e
shoqérore, sipas pércaktimit né legjislacionin pér administrimin e bashképronésisé né ndértesat e
banimit.

0. “Organi disiplinor” éshté eprori direkt, kryetari i bashkisé dhe komisioni disiplinor, qé shqyrtojné
kérkesat pér procedim disiplinor ndaj punonjésit té Policisé Bashkiake dhe vendosin pér masén
disiplinore sipas pércaktimeve té kétij ligji.



7. “Sjellja profesionale” ka kuptimin e realizimit té punéve me cilési dhe brenda afateve té
pércaktuara, duke respektuar etikén né puné, duke pérmbushur objektivat e Policisé Bashkiake dhe
duke krijuar marrédhénie té mira pune me kolegét.

8. “Vértetim besueshmérie” éshté akti administrativ, léshuar nga struktura vendore e Policisé sé
Shtetit pér verifikimin e té€ dhénave té vetédeklaruara nga kandidati pér punonjés té Policisé Bashkiake,
né raport me ato té regjistrave fiziké dhe elektroniké té policisé dhe institucioneve té tjera shtetérore.

9. “Vlerésimi i performancés” éshté procesi 1 vlerésimit té rezultateve né puné.

Neni 4
Parimet e veprimtarisé

Parimet bazé, qé udhéheqin Policiné Bashkiake né veprimtariné e saj, jané:
a) respektimi i té drejtave dhe lirive themelore té njeriut;

b) ligjshméria;

¢) mosdiskriminimi;

¢) proporcionaliteti;

d) paanshméria;

dh) integriteti;

e) merita dhe profesionalizmi;

€) transparenca;

f) kontrolli dhe llogaridhénia.

KREU II
JURIDIKSIONI, ORGANIZIMI, FUNKSIONIMI DHE KOMPETENCAT

Neni 5
Juridiksioni

1. Policia Bashkiake éshté strukturé administrative e bashkisé.
2. Policia Bashkiake ushtron veprimtariné né territorin e bashkisé pérkatése.

Neni 6
Simbolet

Simbolet qé pérdor Policia Bashkiake jané flamuri dhe stema e bashkisé.

Neni 7
Organizimi dhe funksionimi i Policisé Bashkiake

1. Policia Bashkiake organizohet né strukturé organizative hierarkike né nivel drejtorie ose sektori.
2. Kryetari 1 bashkisé miraton strukturén dhe organikén e Policisé Bashkiake.

3. Késhilli Bashkiak miraton buxhetin dhe numrin maksimal té punonjésve té Policisé Bashkiake.
4. Késhilli i Ministrave miraton me vendim rregulloren kuadér té€ Policis¢ Bashkiake.

Neni 8
Pérgjegjésité dhe detyrat e kryetarit té bashkisé

Kryetari i bashkisé ka kéto pérgjegjési dhe detyra:

a) kontrollon dhe analizon veprimtariné e Policisé Bashkiake;

b) raporton para késhillit bashkiak ¢do vit dhe sa heré kérkohet prej tij pér veprimtariné e Policisé
Bashkiake;

c) siguron pajisjet, mjetet 1évizése dhe infrastrukturén e nevojshme pér Policiné Bashkiake;



¢) organizon konsultime periodike me komunitetin, organizatat jofitimprurése dhe me strukturat
vendore té Policisé sé€ Shtetit pér prioritetet dhe veprimtariné e Policisé Bashkiake;
d) miraton kalendarin e trajnimeve t€ punonjésve té Policisé Bashkiake.

Neni 9
Kompetencat dhe detyrat e Policisé Bashkiake

1. Policia Bashkiake ka kéto kompetenca dhe detyra, né pérputhje edhe me aktet e tjera rregullatore:

a) siguron zbatimin e akteve té nxjerra nga kryetari i bashkisé dhe késhilli bashkiak;

b) parandalon, konstaton dhe shqyrton kundérvajtjet administrative pérmes forcimit, inspektimit
dhe monitorimit né zbatim té akteve té njésive té vetéqeverisjes vendore brenda territorit té
juridiksionit té saj.

2. Né fushén e rendit dhe sigurisé né komunitet, Policia Bashkiake:

a) merr masa té sigurisé pér zbatimin e planit t€ emergjencés sé bashkisé pér parandalimin e
fatkeqésive té ndryshme natyrore, si dhe bashképunon me strukturat e mbrojtjes civile prané bashkisé
dhe prefektit té€ qarkut pér kapércimin e tyre;

b) kontrollon zbatimin e rregullave té qarkullimit rrugor né territorin e juridiksionit té saj, sipas
parashikimeve né Kodin Rrugor t€ Republikés sé Shqipérisé dhe marréveshjeve té bashképunimit qé
lidhen me Policiné e Shtetit;

¢) vendos kufizimin e qarkullimit né rrugé jashté qendrave té banuara pér ditét e festave lokale né
bashképunim me organet e Policisé Rrugore;

¢) bashképunon me Policiné e Shtetit pér mbikéqyrjen e sigurisé brenda territorit té juridiksionit té
saj;

d) bashkérendon masat me Policiné e Shtetit pér ruajtjen e rendit e t€ qetésisé publike né raste té
aktiviteteve né territorin e juridiksionit té bashkisé;

dh) verifikon zbatimin e ligijshmérisé dhe patrullimin periodik né bashképunim me Policiné e Shtetit
pérgjaté vijés bregdetare publike dhe né zonat ¢lodhése té ujérave té brendshme né thellési té territorit,
pér siguriné né det, plazhe dhe né ujérat e brendshme né thellési té territorit té juridiksionit té€ bashkisé;

e) monitoron respektimin e ndarjes sé hapésirés sé plazhit gjaté ushtrimit té veprimtarisé té ¢do
personi juridik apo fizik prané stacioneve té plazhit né territorin e juridiksionit té bashkisé;

€) merr masa sigurie né veprimtarité sportive dhe ndeshjet e futbollit gjaté organizimit dhe zhvillimit
té tyre si personel sigurie;

f) mbéshtet strukturat pérgjegjése té bashkisé pér strehimin social, pér procedurat e zhvendosjes sé
individéve ose familjeve nga vendbanimi a strehimi i tyre;

@) merr masa pér ruajtjen e objekteve né pronési té€ bashkisé, si dhe té atyre qé administrohen nga
ana e saj.

3. Né fushén e bashkéjetesés shoqgérore, Policia Bashkiake:

a) mbikéqyr respektimin e normave etike detyruese té bashkéjetesés, té pércaktuara né rregulloren e
administrimit t€ bashképronésisé né ndértesat e banimit;

b) mbéshtet organet e inspektimit pér zbatimin e legjislacionit pér administrimin e bashképronésisé
né ndértesat e banimit;

c) siguron ekzekutimin e sanksioneve pér lidhjen dhe zgjidhjen e kontratés sé qirasé sé banesave
sociale me qira dhe kufizimet mbi banesat me kosto té ulét, té vendosura nga entet menaxhuese.

4. Né fushén e mbrojtjes sé mjedisit, Policia Bashkiake:

a) bashkérendon punén me strukturat pérkatése kur konstaton veprimtari té paligjshme pér
mjedisin, natyrén, pyjet, biodiversitetin dhe florén e faunén e egér;

b) bashképunon me strukturat pérgjegjése té€ kontrollit mbi gjuetiné kur pengohen né kryerjen e
detyrés;

¢) bashképunon me strukturat pérgjegjése té inspektimit qé mbulojné veprimtariné e peshkimit;

¢) bashképunon me strukturat pérgjegjése pér ushtrimin e kontrollit pér mbrojtjen e ligeneve
ndérkufitare, brigjeve té tyre, zonave ujémbledhése, si dhe veprimtarité qé ushtrohen né to;



d) verifikon dhe kontrollon zbatimin e kérkesave mbi nivelin kufi té zhurmés sé lejuar nga personat
fiziké e juridiké, qé ushtrojné veprimtari qé gjenerojné zhurma, né territorin e juridiksionit té tyre né
pérputhje me legjislacionin né fuqi pér zhurmat.

5. Né fushén e veprimtarisé ekonomike dhe tregtare, Policia Bashkiake:

a) siguron zbatimin e akteve qé pércaktojné kryerjen e veprimtarive qé trajtohen si veprimtari
tregtare apo shérbimi, ambulante, né vende publike t€ pércaktuara paraprakisht nga organet e
vetéqgeverisjes vendore;

b) verifikon respektimin e normave ligjore né lidhje me pérdorimin né tregje apo vende té
autorizuuara nga bashkia té qeseve plastike mbajtése, si dhe qeseve plastitke mbajtése té oxo-
degradueshme apo té oxo-biodegradueshme dhe vendosjen e materialeve reklamuese té pijeve
alkoolike, pijeve energjike dhe pijeve té gazuara qé pérmbajné sheqer té shtuar drejtuar té miturve;

¢) mbéshtet strukturat pérgjegjése té taksave dhe tarifave vendore né veprimtariné e tyre.

0. Né fushén e mbrojtjes sé shéndetit, Policia Bashkiake siguron respektimin e normave ligjore né
lidhje me ndalimin e pitjes s¢ duhanit né mjetet e transportit publik, pérfshiré taksité dhe mjediset e
pérbashkéta, né banesat me bashképronési té detyrueshme.

7. Né fushén e ruajtjes sé hapésirés publike, Policia Bashkiake:

a) siguron zbatimin e rregullave pér pérdorimin e hapésirés publike, pér ndalimin e zénies sé
hapésirave publike, hedhjen e mbeturinave dhe mbrojtjen e monumenteve, ndértesave, pargeve dhe
lulishteve publike;

b) véren dhe konstaton ndértimet e kundérligjshme, njofton dhe mbéshtet menjéheré strukturén
pérgjegjése ndértimore e urbanistike té€ bashkisé pér vazhdimin e métejshém té procedurave ligjore;

c) siguron zbatimin e rregullave dhe procedurave pér organizimin dhe funksionimin e shérbimit
publik té varrimit dhe pér administrimin e varrezave né territorin e juridiksionit té€ bashkisé;

¢) garanton zbatimin e pércaktimeve ligjore mbi afishimin e materialeve propagandistike né vendet
jashté pércaktimeve té béra, duke hequr menjéheré ¢do material propagandues té subjekteve zgjedhore.

Neni 10
Kundérvajtjet administrative

1. Shkeljet qé pérbéjné kundérvajtje administrative jané té parashikuara né ligjet e vecanta dhe aktet
e késhillit bashkiak.

2. Punonjési i Policisé Bashkiake pér shkeljet e konstatuara merr masa administrative bazuar né aktet
ligjore dhe nénligjore qé parashikojné kundérvajtje administrative.

3. Kur punonjési i Policisé Bashkiake krijon dyshimin e arsyeshém se njé veprim ose mosveprim i
njé personi fizik ose juridik pérbén njé kundérvajtje administrative, konstatimi i sé cilés nuk éshté né
kompetencén e saj dhe se nga ai veprim mund té shkaktohet njé dém 1 pariparueshém dhe me pasoja té
rénda ndaj interesit publik apo paléve té treta, pér jetén apo shéndetin e njerézve, kafshéve apo pér
mjedisin, punonjési i strukturés konstatuese ka té drejté t€ marré masa pér ndérprerjen e menjéhershme
té veprimeve té kundérvajtésit dhe té njoftojé organin pérkatés pér shkeljen e konstatuar.

4. Procedura pér konstatimin dhe shqyrtimin e kundérvajtjeve administrative nga Policia Bashkiake
kryhet né pérputhje me legjislacionin né fuqi pér kundérvajtjet administrative.

KREU II1
PRANIMI, FORMIMI DHE PERFUNDIMI I MARREDHENIEVE TE PUNES

Neni 11
Marrédhéniet e punésimit t&€ punonjésit té Policisé Bashkiake

Marrédhéniet e punés sé drejtuesit dhe té punonjésve té tjeré té Policisé Bashkiake rregullohen sipas
kétij ligji dhe Kodit té Punés.

Neni 12
Kriteret pér pranim né Policiné Bashkiake



Kriteret pér pranimin né Policiné Bashkiake té ¢do personi jané si mé poshté:

a) t€ jeté shtetas shqiptar;

b) té keté zotési té ploté pér té vepruar;

c) t€ jeté né kushte shéndetésore qé e lejojné té kryejé detyrén pérkatése;

¢) t€ keté pérfunduar arsimin e mesém té larté;

d) té mos jeté dénuar me vendim té formés sé preré pér kryerjen e njé krimi apo njé kundérvajtjeje
penale;

dh) ndaj tij t€ mos jeté marré masa disiplinore e largimit nga puna qé nuk éshté shuar ose té mos
keté masé disiplinore né fuqi;

e) té mos jeté larguar nga Policia e Shtetit dhe Garda e Republikés pér shkak té vlerésimeve
kalimtare ose periodike, té€ parashikuara nga legjislacioni né fuqi pér punonjésit e Policisé sé Shtetit;

€) t€ paraqgesé vértetimin e besueshmérisé.

Neni 13
Pranimi né Policiné Bashkiake

1. Pranimi né Policiné Bashkiake bazohet né parimet e shanseve té barabarta, merités, aftésive
profesionale dhe mosdiskriminimit.

2. Pranimi kryhet népérmjet njé konkurrimi té€ hapur pérmes njé procesi pérzgjedhés dhe testimi
transparent e té drejté.

3. Procesi pérzgjedhés bazohet né vlerésimin e kritereve dhe aftésive profesionale t€ kandidatéve.

4. Rregullat dhe procedurat e detajuara té€ pranimit né Policiné Bashkiake pércaktohen né rregulloren
kuadér té Policisé Bashkiake.

Neni 14
Shpallja

1. Kryetari i bashkisé shpall pozicionet e lira, té cilat pércaktohen nga drejtuesi 1 Policisé Bashkiake.

2. Bashkia bén shpalljen e procedurés sé¢ pranimit, e cila botohet né portalin e Shérbimit Kombétar
té Punésimit, né fagen zyrtare té bashkisé dhe né ambientet e brendshme t€ saj.

3. Shpallja pérmban periudhén e aplikimit, dokumentacionin e nevojshém pér aplikim, programin e
konkurrimit, fazat e konkurrimit, numrin e vendeve vakante dhe ményrén e vlerésimit té procesit
pérzgjedhés.

Neni 15
Konkurrimi dhe komisioni pérzgjedhés

1. Konkurrimi pérfshin verifikimin paraprak té kandidatit, testimin me shkrim, testimin fizik dhe
intervistén nga komisioni pérzgjedhés.

2. Komisioni pérzgjedhés krijohet me urdhér té kryetarit té€ bashkisé dhe ka pesé anétaré:

a) 1 (nj€) anétar nga njésia pérgjegjése e burimeve njerézore té bashkisé;

b) 2 (dy) anétaré té zgjedhur nga kryetari i bashkisé, népunés civilé, pjesé e kategorisé sé¢ mesme
drejtuese, njéri prej té ciléve kryeson komisionin;

c) 2 (dy) anétaré nga Policia Bashkiake.

3. Komisioni pérzgjedhés kryen procedurat e pérzgjedhjes sé kandidatéve pér té gjitha fazat, me
pérjashtim té fazés sé testimit fizik, e cila kryhet nga institucioni arsimor i Policisé sé Shtetit prané
ministrisé pérgjegjése pér ¢éshtjet e rendit dhe sigurisé publike.

4. Testimi fizik kryhet sipas procedurave té pércaktuara nga institucioni arsimor 1 Policisé sé¢ Shtetit
prané ministrisé pérgjegjése pér ¢éshtjet e rendit dhe sigurisé publike.

5. Anétari i komisionit informon menjéheré kryetarin e bashkisé né rast dyshimi té pengesave ligjore
sipas pércaktimeve té Kodit té Procedurave Administrative, pér veten ose pér anétarét e tjeré té
komisionit, qé t€ mos marré pjesé né procesin e pérzgjedhjes.



0. Né rast se anétarét e pércaktuar t€ komisionit jané né kushtet e pamundésisé ligjore pér té qené
anétaré té tij, ata zévendésohen me anétaré t€ tjeré nga kryetari i bashkisé.

7. Rregullat e detajuara pér funksionimin e komisionit pérzgjedhés pércaktohen né rregulloren
kuadér té Policisé Bashkiake.

Neni 16
Verifikimi paraprak i kandidatit

1. Komisioni pérzgjedhés, né bazé té¢ dokumentacionit té paraqgitur, bén verifikimin paraprak té
kandidatéve qé pérmbushin kriteret e pércaktuara né nenin 12 té kétij ligji, t€ pércaktuara edhe né
shpalljen pér konkurrim.

2. Né pérfundim té verifikimit, kandidatét té cilét plotésojné kriteret e pércaktuara né nenin 12 té
kétij ligji, renditen né njé listé sipas rendit alfabetik. Lista shpallet né faqen zyrtare té bashkisé dhe né
ambientet e brendshme t€ saj.

3. Kandidatét qé nuk plotésojné kérkesat e pércaktuara né shpalljen pér konkurrim, renditen né njé
list¢ té vecanté né té cilén tregohen edhe arsyet e mosplotésimit té kétyre kérkesave. Lista
administrohet nga njésia e burimeve njerézore dhe nuk béhet publike. Kandidatét. qé nuk jané
kualifikuar, njoftohen individualisht nga njésia e burimeve njerézore.

Neni 17
Testimi me shkrim

1. Testimi me shkrim shérben pér té vlerésuar nése kandidati zotéron njohurité e nevojshme pér
kryerjen e detyrave t€ punonjésit té Policisé Bashkiake.

2. Testimi me shkrim hartohet, administrohet dhe vlerésohet me piké nga komisioni pérzgjedhés.

3. Né pérfundim té testimit me shkrim, komisioni publikon zyrtarisht listén me rezultatet e testimit
né rend zbrités né fagen zyrtare té bashkisé dhe né ambientet e brendshme té saj.

4. Kandidati qé ka marré mbi 60% té pikéve té pércaktuara pér testimin me shkrim njoftohet pér té
vazhduar konkurrimin.

Neni 18
Testimi i aftésive fizike

1. Kandidatét qé kalojné testimin me shkrim i nénshtrohen testimit t€ aftésive fizike, i cili teston
aftésité psikomotore t€ kandidatit, ku pérfshihen shpejtésia, shkathtésia fizike, rezistenca dhe
koordinimi fizik.

2. Pérmbajtja e testimit té aftésive fizike dhe ményra e vlerésimit té kandidatéve pérgatiten nga
institucioni arsimor i Policisé sé Shtetit prané ministrisé pérgjegjése pér ¢€shtjet e rendit dhe sigurisé
publike.

3. Kandidati quhet fitues kur ka marré mbi 60% té pikéve té pércaktuara pér testimin e aftésive
fizike.

4. Kandidatét fitues renditen sipas pikéve té marra né listén e kandidatéve t€ suksesshém dhe
njoftohen pér intervistén.

Neni 19
Intervista

1. Kandidati vlerésohet pérmes intervistés lidhur me pérshtatshmériné dhe pranueshmériné e tij pér
ushtrimin e detyrés.
2. Komisioni i bén kandidatit pyetje té strukturuara, té cilat testojné formimin dhe aftésité e tij.

Neni 20
Pérfundimi i procesit t&€ konkurrimit



1. Procedura e konkurrimit pérfundon me intervistén. Né pérfundim té fazés sé vlerésimit té
kandidatéve, komisioni liston kandidatét fitues.

2. Rezultati 1 pérgjithshém i kandidatit pércaktohet mbi shumatoren e rezultateve té arritura nga
testimi me shkrim, testimi fizik dhe intervista. Totali i pikéve t€é vlerésimit té kandidatéve éshté 100
(njéqind), té cilat ndahen pérkatésisht:

a) testimi me shkrim, 60 (gjashtédhjeté) piké;

b) testimi 1 aftésive fizike, 20 (njézet) piké;

¢) intervista, 20 (njézet) piké.

3. Kandidatét renditen né listén pérfundimtare sipas rezultateve té arritura né rend zbrités, sipas
pikéve totale té marra.

4. Administrimi i listés sé fituesve t€ nxjerré nga Komisioni Pérzgjedhés béhet nga njésia e burimeve
njerézore té bashkisé.

5. Lista e kandidatéve, qé€ kané rezultuar té suksesshém, éshté e vlefshme pér 1 (njé€) vit, duke filluar
nga data e pérfundimit t€ procesit té pranimit.

Neni 21
Ankimi

1. Kandidati ka t€ drejté té béjé ankim me shkrim né Komisionin Pérzgjedhés pér rezultatin e pikéve
dhe renditjen né listén fituese. Afati i ankimit fillon brenda 5 (pes€) ditéve kalendarike nga:

a) data e njoftimit individual t€ rezultatit t€ verifikimit paraprak té kandidatit;

b) data e njoftimit individual té rezultatit té vlerésimit me shkrim;

c) data e njoftimit individual té rezultatit té testimit té aftésive fizike;

¢) data e njoftimit individual t€ rezultatit té vlerésimeve pér kandidatét, té cilét kané marré pjesé né
té gjitha fazat e vlerésimit té pércaktuara.

2. Komisioni pérzgjedhés njofton vendimin brenda 5 (pesé) ditéve kalendarike nga data e
pérfundimit té afatit ankimor.

3. Né pérfundim té kétij afati, njésia e burimeve njerézore publikon listén pérfundimtare fituese.

Neni 22
Emeérimi i punonjésit t&€ Policisé Bashkiake

1. Punonjési 1 Policisé Bashkiake emérohet nga kryetari 1 bashkisé, pas shpalljes fitues nga procedura
e konkurrimit.

2. Procedura e pérzgjedhjes pér kandidatét me eksperiencé né Policiné e Shtetit, Forcat e
Armatosura, Gardén e Republikés, Policiné e Burgjeve, Shérbimin pér Mbrojtjen nga Zjarri dhe
Shpétimi pérfshin vetém fazén e verifikimit paraprak té kandidatéve dhe intervistén nga komisioni
pérzgjedhés

3. Pas emérimit, punonjési i Policisé Bashkiake i nénshtrohet periudhés tremujore té provés.

4. Punonjési 1 Policisé Bashkiake gjaté periudhés sé provés pérfundon trajnimin e detyrueshém 4-
javor né institucionin arsimor t€ Policisé sé Shtetit prané ministrisé pérgjegjése pér ¢éshtjet e rendit dhe
sigurisé publike, sipas programit té miratuar pér kété qéllim nga institucioni arsimor.

5. Né pérfundim té trajnimit té detyrueshém, zhvillohet testimi me shkrim pér pérvetésimin e
njohurive nga kandidati, bazuar né programin e trajnimit. Kandidati pérfundon me sukses trajnimin e
detyrueshém nése merr mbi 50% té pikéve t€ testimit.

0. Mospérfundimi me sukses i trajnimit té detyrueshém pérbén shkak pér pérfundimin e
marrédhénies sé punés.

7. Né fund té periudhés sé provés, duke u bazuar né vlerésimin e rezultateve né puné dhe
pérfundimin me sukses té trajnimit t€ detyrueshém, punonjési i Policisé Bashkiake konfirmohet né
detyré. Ndaj vendimit pér vlerésimin e rezultateve né puné, punonjési né periudhé prove ka té drejté té
kérkojé shqyrtim té vlerésimit nga drejtuesi i Policisé Bashkiake.



Neni 23
Kriteret pér emérimin e drejtuesit té Policisé Bashkiake

1. Kandidati pér drejtues té Policisé Bashkiake, pérveg kritereve té pércaktuara né nenin 12 té kétij
ligji, plotéson edhe kriteret e méposhtme:

a) t€ keté pérfunduar ciklin e dyté t€ studimeve t€ arsimit té larté ose t€ keté diplomé té
barasvlershme me té ose té keté pérfunduar studimet e arsimit té larté jashté vendit dhe té keté njohur
dhe njésuar diplomén sipas pércaktimeve pér njésimin e diplomave, té€ parashikuara né legjislacionin né
fugi pér arsimin e larté, né shkenca shoqérore, juridike, ekonomike ose institucionet arsimore té
sigurisé;

b) té keté t& paktén 5 vjet eksperiencé pune né administratén publike, Policiné e Shtetit, Forcat e
Armatosura, Gardén e Republikés, Policiné e Burgjeve, Shérbimin pér Mbrojtjen nga Zjarri dhe
Shpétimi, né profesionet e lira ose né ¢do pozicion tjetér té€ barasvlershém me to né sektorin privat;

c) t€ mos jeté subjekt i ndalimeve sipas legjislacionit né fuqi pér garantimin e integritetit té
personave qé zgjidhen, emérohen ose ushtrojné funksione publike.

2. Procedura e pérzgjedhjes pér drejtuesin e Policisé Bashkiake éshté e njéjté sikurse pér punonjésin,
por pérfshin vetém fazén e verifikimit paraprak té kandidatéve, testimin me shkrim dhe intervistén nga
komisioni pérzgjedhés.

3. Emérimi 1 drejtuesit té Policisé Bashkiake béhet nga kryetari 1 bashkisé sipas kritereve té
pércaktuara né kété ligj.

Neni 24
Pérgjegjésité dhe detyrat e drejtuesit té Policisé Bashkiake

Drejtuesi 1 Policisé Bashkiake ushtron kéto pérgjegijési dhe detyra:

a) organizon, drejton, kontrollon dhe pérgjigjet pér sigurimin e zbatimit t€ detyrimeve dhe
kompetencave qé ka Policia Bashkiake;

b) koordinon veprimtariné e punés me Policiné e Shtetit pér zbatimin e detyrimeve té akteve ligjore
dhe nénligjore né fushén e rendit e té sigurisé publike né parandalimin e veprimtarive té kundérligjshme
pér aktivitetet g€ zhvillohen né territorin e bashkisé;

¢) planifikon aktivitetin né mbéshtetje té detyrave té caktuara pér té siguruar realizimin né kohé té
objektivave té pércaktuar;

¢) kryen analiza, raporte, pérshkrime qé lidhen me veprimtariné e Policisé Bashkiake;

d) i propozon kryetarit t€ bashkisé kalendarin e trajnimeve pér té siguruar kualifikimin periodik
profesional té punonjésve té Policisé Bashkiake;

dh) késhillon kryetarin e bashkisé dhe jep mendime pér zgjidhjen e ¢éshtjeve né fushén e
pérgjegiésisé sé tij.

Neni 25
Lirimi dhe shkarkimi i drejtuesit dhe punonjésve té Policis¢ Bashkiake

1. Drejtuesi dhe punonjési i Policisé¢ Bashkiake lirohet nga detyra né rastet kur:

a) jep doréhegjen;

b) mbush moshén e pensionit té pleqérisé;

c) béhet i paafté pérgjithmoné pér té kryer detyrén pér shkak té gjendjes shéndetésore;

¢) konstatohet pavlefshméria e aktit té emérimit;

d) vdes apo kur merr formé té preré vendimi pér deklarimin e vdekjes sé tij.

2. Lirimi dhe shkarkimi i drejtuesit té Policisé Bashkiake béhet nga kryetari i bashkisé.

3. Drejtuesi dhe punonjési i Policisé Bashkiake shkarkohet nga detyra né rastet kur:

a) dénohet me vendim gjyqésor té formés sé preré pér kryerjen e njé vepre penale;

b) merret masa disiplinore e largimit nga Policia Bashkiake pasi kryen shkelje té€ rénda gjaté kryerjes
s¢ detyrés;

¢) humbet shtetésiné shqiptare;



¢) merr formé té€ preré vendimi i gjykatés pér kufizimin apo heqgjen e zotésisé pér té vepruar.

4. Lirimi dhe shkarkimi i punonjésit t€ Policis¢é Bashkiake béhen nga kryetari i bashkisé, me
propozimin e drejtuesit té Policisé Bashkiake, sipas pércaktimeve té kétij ligji.

5. Pér rastin e pércaktuar né shkronjén “b” té pikés 3 té kétij neni, shkarkimi 1 punonjésit té Policisé
Bashkiake béhet nga kryetari i bashkisé, me propozim té Komisionit té Disiplinés.

Neni 26
Vlerésimi i performancés

1. Vlerésimi i rezultateve né puné pérfshin verifikimin e realizimit té€ objektivave dhe vlerésimin e
sjelljes profesionale té punonjésit té Policisé Bashkiake.

2. Vlerésimi i rezultateve né puné t€ punonjésit t€ Policisé Bashkiake béhet ¢do vit nga eprori 1
drejtpérdrejté dhe miratohet nga drejtuesi i Policisé Bashkiake.

3. Punonjési i Policisé Bashkiake vlerésohet né njé nga kéto nivele:

a) jokénaqshém, né rastet kur punonjési nuk i ka realizuar objektivat dhe nuk ka pérmbushur
pritshmérité lidhur me qéndrimin dhe sjelljen profesionale;

b) kénaqshém, né rastet kur punonjési ka realizuar kénaqshém objektivat dhe ka treguar njé sjellje
dhe géndrim profesional relativisht té miré;

c) miré, né rastet kur punonjési ka realizuar miré objektivat dhe ka treguar njé sjellje dhe géndrim
profesional té miré;

¢) shumé miré, né rastet kur punonjési ka realizuar shumé miré té gjitha objektivat dhe ka treguar
njé sjellje dhe géndrim profesional té dalluar nga té tjerét.

4. Rregullat e detajuara pér procedurén e vlerésimit dhe formati i formularit té vlerésimit té
rezultateve té punés pércaktohen né rregulloren kuadér té Policisé Bashkiake.

5. Punonjési 1 Policisé Bashkiake, kur nuk éshté dakord me vlerésimin pérfundimtar té rezultateve
né puné, ka té drejté té€ kérkojé shqyrtim té vlerésimit nga drejtuesi i Policisé Bashkiake.

0. Drejtuesi 1 Policisé Bashkiake shqyrton ankimin brenda 5 (pes€) ditéve dhe bén vlerésimin
pérkatés, i cili shénohet dhe nénshkruhet nga ky i fundit né formularin e vlerésimit té rezultateve né
puné.

7. Pas pérfundimit t€ ankimit administrativ, punonjési ka té drejtén e ankimit né gjykatén
kompetente né pérputhje me legjislacionin né fuqi.

Neni 27
Trajnimet

1. Trajnimet e punonjésit té Policisé Bashkiake béhen né ményré periodike né institucionin arsimor
té Policisé sé Shtetit prané ministrisé pérgjegjése pér ¢éshtjet e rendit dhe sigurisé publike, né Shkollén
Shqiptare t&¢ Administratés Publike ose né institucione té tjera publike.

2. Bashkité bashképunojné me institucionet e pércaktuara né pikén 1 té kétij neni pér miratimin dhe
zbatimin e programit té formimit t€ vazhdueshém, me qéllim pérmirésimin e aftésive profesionale.

3. Kostot e trajnimit pérballohen nga buxheti i bashkisé.

Neni 28
Trajtimi financiar gjaté dhe pas pérfundimit t¢ marrédhénieve té punés

1. Paga e punonjésit té Policisé Bashkiake miratohet nga késhilli bashkiak né pérputhje me
legjislacionin né fuqi pér pagat dhe shpérblimet.

2. Shpenzimet pér pagat dhe shpenzimet e tjera pérballohen nga buxheti i bashkisé.

KREU IV
DETYRIMET DHE TE DREJTAT E PUNON]JESIT TE POLICISE BASHKIAKE

Neni 29



Detyrimi pér respektimin e ligjit

1. Punonjési i Policisé Bashkiake respekton Kushtetutén, legjislacionin né fuqi, si dhe mbron té
drejtat e lirité e njeriut.

2. Punonjési 1 Policisé Bashkiake mban pérgjegjési individuale pér ligjshmériné e ¢do veprimi apo
mosveprimi t€ tij gjat€ ushtrimit t€ detyrés.

3. Punonjési i Policisé Bashkiake kryen detyrat e tij me profesionalizém, paanési dhe pa diskriminim.

Neni 30
Detyrimi pér té zbatuar urdhrin

1. Punonjési 1 Policisé Bashkiake vepron né pérputhje me urdhrat e marré nga eprorét hierarkiké,
sipas ligjit dhe rregullave té brendshme té bashkisé.

2. Punonjési i Policisé Bashkiake, nése dyshon pér paligjshmériné e urdhrit té eprorit, ai nuk e
zbaton até, por informon pa vonesé eprorin e personit qé ka dhéné urdhrin dhe kérkon konfirmimin e
tij me shkrim.

3. Punonjési 1 Policisé Bashkiake zbaton urdhrin me shkrim, me pérjashtim té rastit kur zbatimi 1 tij
pérbén vepér penale.

Neni 31
Detyrimi pér té zbatuar rregullat e etikés dhe sjelljes profesionale

1. Punonjési 1 Policisé Bashkiake respekton rregullat e sjelljes dhe etikés gjaté pérmbushjes sé
detyrave, té cilat pércaktohen né rregulloren kuadér té€ Policis¢ Bashkiake.

2. Gjaté ushtrimit té detyrave té tij, punonjési i Policisé Bashkiake i nénshtrohet pérgjegijésisé
disiplinore né rastet e parashikuara né kété ligj.

Neni 32
Detyrimi pér ruajtjen e konfidencialitetit

1. Punonjési i Policisé Bashkiake nuk pérdor informacionin e mbledhur gjaté ushtrimit té detyrés
pér géllime té tjera, jashté atyre t€ pércaktuara me ligj.

2. Punonjési i Policisé Bashkiake siguron mbrojtjen, ruajtjen, mospérhapjen, si dhe konfidencialitetin
e té dhénave personale né pérputhje me legjislacionin pér mbrojtjen e t€ dhénave personale dhe atyre
qé lidhen me veprimtariné tregtare apo profesionale té personave, t€ mbrojtura sipas ligjit, me té cilat
njihet gjaté ushtrimit té detyrés, edhe pas mbarimit té ushtrimit té detyrés.

Neni 33
Detyrimi pér administrimin e pronés dhe kohén e punés

1. Punonjési i Policisé Bashkiake miradministron pronén, pajisjet dhe mjetet qé i vihen né pérdorim
né ushtrimin e detyrés dhe i pérdor ato vetém pér géllimin e pércaktuar.

2. Punonjési 1 Policisé Bashkiake shfrytézon kohén e punés dhe shérbimit me efektshméri dhe
vetém pér kryerjen e detyrave.

Neni 34
Kufizimi pér veprimtari té dyta

1. Punonjési 1 Policisé Bashkiake nuk punésohet ose kryen veprimtari private qé bie ndesh me
detyrén e punonjésit té€ Policisé¢ Bashkiake, me pérjashtim té mésimdhénies.
2. Né rastet e mésimdhénies, punonjési i Policisé Bashkiake merr miratimin me shkrim té drejtuesit.



Neni 35
Konflikti i interesit

1. Punonjési i Policisé Bashkiake shmang ¢do konflikt ndérmjet interesit té tij privat dhe interesit
publik né kryerjen e detyrés sipas legjislacionit pérkatés.

2. Punonjési 1 Policisé Bashkiake informon menjéheré eprorin né rast dyshimi pér njé konflikt
interesi dhe zbaton urdhrat e tij.

3. Eprori merr masa té shmangg konfliktin e interesit té€ deklaruar nga punonjési.

Neni 36
Té drejtat politike

1. Policia Bashkiake éshté strukturé e depolitizuar.

2. Punonjési i Policisé Bashkiake nuk mund té jeté anétar i partive politike.

3. Punonjési 1 Policisé Bashkiake nuk duhet té shprehé publikisht bindjet ose preferencat e tij
politike gjaté kohés sé ushtrimit té detyrés.

Neni 37
E drejta e anétarésimit n€ organizata sindikale

1. Punonjési i Policisé Bashkiake ka té drejtén e pjesémartjes né organizata sindikale dhe veprimtari
sindikale, qé kané pér géllim mbrojtjen e interesave té tij né marrédhénien e punés.

2. Marrédhéniet ndérmjet organizatave sindikale dhe punonjésve té Policisé Bashkiake rregullohen
népérmjet statutit t€ sindikatés dhe kartés sé té drejtave dhe detyrimeve qé pranon ¢do punonjés i
Policisé Bashkiake kur anétarésohet.

KREU V
PROCEDIMI DISIPLINOR NE POLICINE BASHKIAKE

Neni 38
Shkeljet disiplinore

1. Shkelje disiplinore éshté ¢do veprim ose mosveprim i punonjésit t€ Policisé Bashkiake gjaté
ushtrimit té detyrés apo pér shkak té saj, g€ bie né kundérshtim me legjislacionin né fuqi, nése ajo nuk
pérbén vepér penale.

2. Shkeljet disiplinore jané:

a) shkelje té lehta;

b) shkelje té rénda.

3. Shkeljet disiplinore parashkruhen brenda 3 (tre) vjetéve nga koha kur ka ndodhur shkelja.

Neni 39
Llojet e shkeljeve disiplinore

1. Jané shkelje té rénda:

a) mospérmbushja e detyrave;

b) braktisja e punés ose mungesa e pajustifikuar dhe e vijueshme pér 3 (tri) dité€ pune ose mé shumé;

c) shkelja e pérséritur e rregullave té etikés;

¢) sjellja e parregullt, né ményré té pérséritur, gjaté kohés sé punés me eprorét, kolegét, vartésit dhe
me publikun;

d) démtimi me dashje i pronés shtetérore, pérdorimi i saj jashté pércaktimit zyrtar apo keqpérdorimi
1 pronés shtetérore, veganérisht népérmjet pérdorimit té mjeteve lévizése apo pajisjeve té Policisé
Bashkiake pér interesa private ose lejimi i pérdorimit té tyre prej personave té tjeré;



dh) pérfitimi 1 padrejté, né ményré té drejtpérdrejté ose té térthorté, i dhuratave, favoreve,
premtimeve ose trajtimeve preferenciale té ¢farédo lloji, té cilat jepen pér shkak té detyrés qé ushtron
ose si rrjedhojé e shfrytézimit té statusit si punonjés i Policisé Bashkiake;

e) shkelja e rregullave pér ruajtjen e informacionit té klasifikuar apo té mirébesimit pér té dhénat e
klasifikuara si té tilla;

¢) moszbatimi i urdhrave t€ ligjshém té eproréve, kur kané sjellé pasoja;

f) ushtrimi i detyrés né kushtet e konfliktit t€ interesit;

@) shkelja e kérkesave dhe e rregullave pér garantimin e rendit dhe té sigurisé né komunitet;

gj) paraqitja né detyré ose shérbim nén efektet e alkoolit ose té 1éndéve narkotike apo  konsumimi
1 tyre gjaté kryerjes sé detyrés;

h) mosmarrja e masave nga eprorét pér rastet e konstatuara té ngacmimeve seksuale ose pér té cilat
éshté véné né dijeni;

1) lejimi 1 pérdorimit t€ dokumentit té identifikimit nga persona té tjeré;

j) mospérdorimi 1 uniformés dhe shenjave dalluese gjaté kryerjes sé detyrés ose pér shkak t€ saj;

k) mosinformimi i eproréve pér fillimin e procedimit penal ndaj tij;

1) pérséritja e njé shkeljeje té lehté disiplinore pér té cilén éshté né fuqi njé masé disiplinore.

2. Jané shkelje té lehta:

a) mungesa e pajustifikuar né puné deri né 3 (tri) dité pune;

b) shkelja e rregullave té etikés pér Policiné Bashkiake;

¢) sjellja e parregullt gjaté kohés sé punés me eprorét, kolegét, vartésit dhe me publikun;

¢) moszbatimi i urdhrave té ligjshém té eproréve;

d) ndérhyrja ose ndikimi i padrejté né ushtrimin e detyrés sé njé punonjési tjetér t€ Policisé
Bashkiake;

dh) komunikimi me medien apo me persona té tjeré pa miratimin e drejtuesit té Policisé Bashkiake;

e) mbajtja apo pérdorimi i dokumentit identifikues t€ pamiratuar nga autoriteti pérkatés, si punonjés
i Policisé Bashkiake;

€) kryerja e akteve dhe sjelljeve té papérshtatshme gjaté ushtrimit té detyrés ose jashté saj, qé
diskretitojné pozitén dhe figurén e punonjésit té Policisé Bashkiake ose qé démtojné réndé besimin e
publikut né Policiné Bashkiake.

Neni 40
Procedura disiplinore

1. Masat disiplinore merren nga organi disiplinor sipas njé procedure transparente, e cila i garanton
punonjésit t€ Policisé Bashkiake té drejtén pér t'u informuar, pér t'u dégjuar dhe pér t'u mbrojtur, né
pérputhje me parimet e Kodit té Procedurave Administrative.

2. Pér shkelje té lehta disiplinore masa merret nga eprori direkt pér punonjésin e Policisé Bashkiake,
ndérsa pér drejtuesin e Policisé Bashkiake nga kryetari i bashkisé.

3. Pér shkelje té rénda disiplinore masa merret nga Komisioni i Disiplinés pér drejtuesin dhe
punonjésin e Policisé Bashkiake.

4. Komisioni i Disiplinés pérbéhet nga 5 (pesé€) anétaré dhe ka né pérbérje:

a) népunésin mé té larté civil né bashki;

b) eprorin direkt t€ punonjésit pér té cilin ka nisur ecuria disiplinore;

c) drejtuesin e njésisé pérgjegjése t€ burimeve njerézore té bashkisé;

¢) népunésin mé té vjetér t€ administratés sé bashkisé;

d) punonjésin mé t€ vjetér né strukturén e Policisé Bashkiake.

5. Komisioni i Disiplinés ngrihet me urdhér té kryetarit té bashkisé dhe mblidhet, organizohet dhe
funksionon né bazé té legjislacionit qé rregullon organizimin dhe funksionimin e organeve kolegjiale.

0. Rregullat e hollésishme pér procedimin disiplinor né Policiné Bashkiake pércaktohen né
rregulloren kuadér t€ Policisé Bashkiake.

Neni 41
Fillimi i hetimit disiplinor



1. Hetimi disiplinor ndaj punonjésit té Policis¢ Bashkiake fillon kryesisht ose me ankesé, bazuar né
informacione prej té cilave lindin dyshime té arsyeshme mbi kryerjen e njé shkeljeje disiplinore gjaté
ushtrimit t€ detyrés.

2. Eprori direkt vleréson paraprakisht informacionin e marré pér shkeljen e pretenduar. Nése nuk
rezulton té keté elemente qé mund t€ pércaktohen si shkelje disiplinore, vendos t€ mos e fillojé
procedurén disiplinore.

3. Né rast se informacioni 1 marré rezulton té keté elemente qé pércaktohen si shkelje disiplinore,
eprori direkt bén klasifikimin e shkeljeve sipas pikés 2 té nenit 38 té ligjit.

4. Né rast se shkelja klasifikohet né shkeljet e lehta, eprori direkt fillon procedurén disiplinore dhe
né rast se shkelja klasifikohet e réndé, procedura disiplinore fillon nga Komisioni Disiplinor.

5. Organi disiplinor fillon procedimin disiplinor dhe njofton me shkrim punonjésin pérkatés.

Neni 42
Zhvillimi i procedimit disiplinor

1. Punonjési 1 Policisé Bashkiake éshté palé né proces qé nga momenti i fillimit t€ hetimit dhe atij i
garantohet aksesi né dosjen e hetimit.

2. Punonjési i Policisé Bashkiake ka té drejtén pér t’'u dégjuar ai veté apo me pérfaqésues ligjor, pér
té paraqitur déshmitaré e prova ose pér té€ kérkuar marrjen e tyre.

3. Punonjési 1 Policisé Bashkiake ka té drejté pér té paraqitur me shkrim sqarimet e tij rreth shkeljes
s¢ pretenduar.

4. Organi disiplinor pér dhénien e masés disiplinore 1 kérkon punonjésit té Policisé Bashkiake té
paraqesé ¢dolloj prove, si dhe té marré pjesé né seancé dégjimore.

5. Organi disiplinor, pasi shqyrton ¢éshtjen, vendos martjen e masés disiplinore, mosmartjen e
masés disiplinore ose ndérprerjen e ecurisé disiplinore.

Neni 43
Ndérprerja e ecurisé disiplinore

1. Organi disiplinor mbyll hetimin dhe ndérpret ecuriné disiplinore nése provohet se pretendimet
jané té€ pabazuara ose provat e mbledhura dhe rezultatet e hetimit té€ ¢ojné drejt pérfundimit se:

a) provat jané té pamjaftueshme pér té provuar kryerjen e shkeljes disiplinore;

b) ¢éshtja ka gené objekt i njé hetimi t€ méparshém, qé éshté mbyllur ose pér té cilén éshté dhéné
vendim i1 formés sé preré, né kuadér té njé procedimi disiplinor;

c) ¢€shtja éshté parashkruar né kohén kur éshté filluar hetimi pér shkak té kalimit té afateve;

¢) punonjési 1 Policisé Bashkiake ka vdekur ose éshté shpallur i vdekur me vendim gjykate.

2. Organi disiplinor i njofton vendimin pér ndérprerjen e ecurisé disiplinore titullarit t€ institucionit,
punonjésit té Policisé Bashkiake ose pérfaqésuesit té tij, 1 cili pérmban arsyet pér mbylljen e hetimit
sipas pikés 1 té kétij neni.

Neni 44
Masat disiplinore

1. Ndaj punonjésit té Policisé Bashkiake, qé kryen shkelje disiplinore, merren kéto masa:
a) pér shkelje té lehta disiplinore:

1. vérejtje;

ii. vérejtje me paralajmérim.

b) pér shkelje té rénda disiplinore:

i. mbajtjen deri né 1/4 e pagés sé ploté pér njé periudhé deri né tre muaj;

ii. largimin nga Policia Bashkiake.



2. Pér ¢do shkelje jepet vetém njé masé disiplinore. Né rastin kur kemi mé shumé se njé shkelje
disiplinore dhe kur shkeljet e konstatuara sanksionohen me masa té ndryshme disiplinore, jepet masa
mé e réndé.

3. Marrja e masés disiplinore bazohet né kriteret e méposhtme:

a) shkalla e pakujdesisé;

b) shpeshtésia e kryerjes sé shkeljes;

c) rrethanat e kryerjes sé shkeljes, mundésia e ardhjes sé pasojave, si dhe démi i shkaktuar nga
shkelja.

4. Masa disiplinore shuhet pas kalimit té kétyre afateve:

a) 6 (gjashté) muaj pér masén “vérejtje” dhe “vérejtje me paralajmérim”;

b) 3 (tre) vijet nga njoftimi i masés sé parashikuar sipas nénndarjes “i” té shkronjés “b” té pikés 1 té
kétij neni.

5. Masa disiplinore “Largim nga Policia Bashkiake” géndron pérgjithmoné né dosjen personale té
ish-punonjésit té Policisé Bashkiake.

0. Deklarimi i shuarjes béhet kryesisht apo me kérkesé, me vendim té njésisé sé burimeve njerézore
té bashkisé dhe masa fshihet nga dosja e personelit.

Neni 45
Ankimi

1. Vendimi jepet me shkrim, i arsyetuar, né pérputhje me Kodin e Procedurave Administrative.
2. Punonjési 1 Policisé Bashkiake ka té drejté ta ankimojé vendimin pér masén disiplinore né
gjykatén kompetente né pérputhje me legjislacionin né fuqi.

KREU VI
UNIFORMA, SHENJAT DALLUESE, PAJISJET DHE MJETET

Neni 46
Uniforma dhe shenjat dalluese

1. Punonjési kryen detyrat e shérbimit me uniformé dhe shenja dalluese té veganta.

2. Stema dhe shenjat dalluese pérdoren né uniformén e Policisé Bashkiake.

3. Punonjési 1 Policisé Bashkiake pérdor uniformén dhe shenjat dalluese vetém gjaté kryerjes sé
detyrés ose pér shkak té saj.

4. Punonjési 1 Policisé Bashkiake gjaté kryerjes sé detyrés identifikohet me dokumentin individual té
identifikimit.

5. Policia Bashkiake né ¢do bashki ka uniformé té njéjté, t€ ndryshme nga ¢do strukturé tjetér
policore.

0. Uniforma, shenjat dalluese dhe modeli i dokumentit individual té identifikimit miratohen me
vendim té Késhillit t&¢ Ministrave.

Neni 47
Mjetet e Policisé Bashkiake

1. Policia Bashkiake gjaté ushtrimit té detyrés pérdor mjete lévizése.
2. Késhilli i Ministrave miraton me vendim ngjyrén, shenjén dhe pérdorimin e tyre.

KREU VII
MASAT PER RUAJTJEN E RENDIT DHE SIGURISE PUBLIKE NE KOMUNITET

Neni 48
Kontrolli i identitetit



1. Punonjési i Policisé Bashkiake kontrollon identitetin e personit, kur:

a) né gjendjen e flagrancés konstatohet se po kryen njé kundérvajtje administrative;

b) ndaj tij éshté paraqitur njé kérkesé me dyshimin se éshté kryer njé shkelje administrative;

c) éshté i dyshuar pér cenim té rendit dhe sigurisé né komunitet, pér kompetencat dhe detyrat e
parashikuara né nenin 9 té kétij ligji.

2. Pér njé identifikim té besueshém té personit, punonjési i Policisé Bashkiake bazohet né
dokumentet ligjore t€ identifikimit.

3. Gjaté procedurés sé verifikimit, Policia Bashkiake ka té drejté té kérkojé ndihmén e Policisé sé
Shtetit pér kontrollin e identitetit, sipas rasteve té parashikuara né pikén 1 té kétij neni.

Neni 49
Bllokimi i rrugéve

Pér nevoja t€ rendit dhe té sigurisé publike ose né rastet e fatkeqésive natyrore apo té aksidenteve,
Policia Bashkiake vé né dispozicion té Policisé sé¢ Shtetit punonjésit e saj dhe mjetet pér bllokimin e njé
pjese té rrugéve ose t€ mjediseve publike brenda juridiksionit té bashkisé deri né kryerjen e veprimeve

té nevojshme ligjore.

Neni 50
Masat mbrojtése

1. Masat mbrojtése merren ndaj personit me ¢rregullime té shéndetit mendor, né gjendje té dehur
ose nén efektet e 1éndéve narkotike.

2. Né kéto raste, punonjési i Policisé Bashkiake njofton Policiné e Shtetit dhe, né rastet kur gjendja e
tij pérbén rrezik pér jetén e tij, shéndetin ose siguriné e vetes ose té té tjeréve, e shogéron personin né
shérbimin e urgjencés mjekésore mé té afért.

3. Veprimet e sipérpérmendura pér marrjen e masave mbrojtése ndaj personave té parashikuar né
pikén 1 té kétij neni dokumentohen né procesverbal.

Neni 51
Bashkérendimi me organet publike

1. Policia Bashkiake bashképunon dhe bashkérendon punén me organet publike, personat juridiké
dhe fiziké, né pérmbushje té detyrave funksionale, té pércaktuara edhe né akte té tjera ligjore dhe
nénligjore.

2. Policia Bashkiake bashkérendon punén me Policiné e Shtetit né drejtim té€ shkémbimit té
informacionit, né funksion té parandalimit té krimit né bashkiné pérkatése.

KREU VIII
DISPOZITA TE FUNDIT

Neni 52
Miratimi i akteve nénligjore

Ngarkohet Késhilli i Ministrave té nxjerré aktet nénligjore né zbatim té nenit 7, pika 4, nenit 40, pika
6, dhe nenit 47, pika 2, té kétij ligji brenda 6 muajve nga hyrja né fuqi e tij.

Neni 53
Shfuqizime

Ligji nr. 8224, daté 15.5.1997, “Pér organizimin dhe funksionimin e policisé té bashkisé dhe té
komunés”, i ndryshuar, dhe aktet nénligjore t€ nxjerra né zbatim té tij shfuqizohen.



Neni 54
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

Miratuar né datén 22.12.2022.

Shpallur me dekretin nr. 5, daté 11.1.2023, t& Presidentit t&€ Republikés sé Shqipéris€, Bajram
Begaj.



